
УСТУП 

Дадзенае даследаванне ўяўляе сабой агляд асноўных падзей, якія адбываліся ў Беларусі ў 
сферы культуры і гістарыяграфіі цягам чэрвеня 2024 года і маюць дачыненне да фармавання 
нацыянальнай ідэнтычнасці. 

У чэрвені былі выяўлены такія тэндэнцыі: 

• Міжнароднае супрацоўніцтва ў сферы культуры афіцыйных беларускіх уладаў па-
ранейшаму застаецца амаль цалкам манапалізаваным Расіяй на фоне татальнай 
адсутнасці супрацоўніцтва з краінамі Заходняй Еўропы. Таксама можна гаварыць 
пра актыўныя намаганні беларускіх уладаў наладзіць стасункі (у тым ліку 
культурніцкія) з усходнімі краінамі; 

• Назіраецца павышаная ўвага дзяржавы да нацыянальнай гістарыяграфіі, 
працягваецца працэс уніфікацыі гістарычных навук Беларусі і Расіі, барацьба з 
беларускімі гістарычнымі постацямі, непажаданымі для Расіі, і замена іх на 
(пра)расійскіх і савецкіх дзеячаў; 

• У ідэалагічнай сферы адбываецца сакралізацыя савецкага мінулага шляхам 
шматлікіх мерапрыемстваў, прысвечаных тэме Вялікай Айчыннай вайны; 

• Расія, (пра)расійскія арганізацыі і актывісты не спыняюць сваю актыўнасць, 
праводзячы ў Беларусі экспансію расійскай культуры і рускай мовы і ствараючы 
падмурак для далейшай інтэграцыі; 

• Беларуская нацыянальная культура ўсё больш прывязваецца да расійскай. 

 

  



1. МІЖНАРОДНАЕ СУПРАЦОЎНІЦТВА Ў СФЕРЫ КУЛЬТУРЫ 

 

У чэрвені 2024 года ў Telegram-канале Міністэрства культуры Рэспублікі Беларусь было 
змешчана 82 арыгінальныя навіны, якія тычацца міжнароднага супрацоўніцтва ў 
сферы культуры. 

 

Краіна колькасць навін 

Расійская Федэрацыя 64 

КНР 5 

Манголія 3 

Індыя 2 

Казахстан 2 

Пакістан 2 

Азербайджан 1 

Узбекістан 1 

В’етнам 1 

Кыргызстан 1 

 

Галоўным для Беларусі партнёрам у культурнай сферы па-ранейшаму застаецца 
Расійская Федэрацыя. Таксама можна гаварыць пра актыўныя намаганні беларускіх 
уладаў наладзіць стасункі (у тым ліку культурніцкія) з усходнімі краінамі. Што тычыцца 
супрацоўніцтва з краінамі Заходняй Еўропы, то цягам месяца такіх выпадкаў ізноў не было 
зафіксавана. 

 

Расійская Федэрацыя 

5 чэрвеня супрацоўнікамі Музея гісторыі Вялікай Айчыннай вайны была арганізавана 
тэматычная сустрэча з Усерасійскім грамадскім рухам «Волонтёры Победы» для 
абмену вопытам і абмеркавання метадаў работы па патрыятычным выхаванні моладзі ў 2024 
годзе1. 

7 чэрвеня дэлегацыя Магілёўскай вобласці на чале з начальнікам упраўлення культуры 
Магілёўскага аблвыканкама Аляксандрам Жыгуном з візітам у адказ наведала Бранскую 
вобласць Расійскай Федэрацыі. У рамках візіту: наведванне аб’ектаў культуры, знаёмства 
з турыстычным патэнцыялам Бранскай вобласці, абмен вопытам у сферы культуры, 
заключэнне мемарандума аб культурным супрацоўніцтве паміж дэпартаментам культуры 
Бранскай вобласці і ўпраўленнем культуры Магілёўскага аблвыканкама2. 

 
1 https://t.me/minkultrb/37136  
2 https://t.me/minkultrb/37174  

https://t.me/minkultrb
https://t.me/minkultrb/37136
https://t.me/minkultrb/37174


7 чэрвеня ў павільёне Рэспублікі Беларусь на ВДНХ у Маскве стартавалі Дні Мінска3. 

9 чэрвеня Пастаўскі райвыканкам падпісаў Пагадненне аб сацыяльна-эканамічным, 
навукова-тэхнічным і культурным супрацоўніцтве з Адміністрацыяй Ульянаўскага 
раёна РФ4. 

10 чэрвеня ў Мінску стартавалі Дні культуры Варонежскай вобласці. 

- З 10 па 12 чэрвеня вядучыя калектывы расійскага рэгіёна прадставілі мінчанам 
«культурное достояние русского края». Адкрыліся культурныя дні мастацкай 
выставай, прысвечанай рускаму пісьменніку Івану Буніну і яго творчасці. У 
выставачнай зале Мінскага мастацкага каледжа ім. Глебава на выставе «Сквозь 
Бунинское слово» былі прадстаўлены працы варонежскіх мастакоў. Дырэктар 
мастацкай вучэльні імя Глебава Аляксандр Шантаровіч падкрэсліў, што 
супрацоўніцтва з Варонежам ужо адбывалася раней, але зараз яно працягнецца ў 
больш сур’ёзным фармаце5. 

- 11 чэрвеня ў галерэі Мінскага дзяржаўнага мастацкага каледжа імя Глебава адбыўся 
круглы стол, прысвечаны перспектыўнаму супрацоўніцтву Рэспублікі Беларусь 
з Варонежскай вобласцю ў сферы культуры. У рабоце круглага стала прынялі 
ўдзел міністр культуры Варонежскай вобласці Марыя Мазур, начальнік аддзела 
міжнароднага супрацоўніцтва і ўзаемадзеяння са сродкамі масавай інфармацыі 
Міністэрства культуры Рэспублікі Беларусь Вікторыя Ратабыльская, прадстаўнікі 
ўстаноў культуры Рэспублікі Беларусь і Варонежскай вобласці Расійскай Федэрацыі. 
У рамках мерапрыемства адбылося ўрачыстае падпісанне дамоў аб супрацоўніцтве 
паміж установамі культуры6. Дырэктар Магілёўскага абласнога метадычнага цэнтра 
народнай творчасці і культурна-асветнай працы Алег Хмялькоў у сваім выступе 
зазначыў, што культурнае супрацоўніцтва з рэгіёнамі Расійскай Федэрацыі было і 
застаецца прыярытэтным у дзейнасці ўстаноў культуры Магілёўскай вобласці. 
«Наши культуры тесно переплетаются, особенно народная, поэтому в учреждениях 
культуры многие аспекты работы схожи, в частности, подходы и формы работы 
по сохранению и актуализации ценностей народной культуры», — адзначыў ён7. 

12 чэрвеня Міністэрства культуры РБ аб’явіла музычную пераклічку «Спой 
“Катюшу” — поздравь Россию!»: «Дома, на даче или на работе (в обед, конечно!), с 
родными или друзьями спой самую русскую из всех русских песен — и размести видео в 
телеграм-каналах или соцсетях!»8. 

14 чэрвеня ў Пецярбургу прайшла ХХХІ штогадовая канферэнцыя «Санкт-Пецярбург і 
беларуская культура». Даследчыкі з абедзвюх краін падзяліліся сваімі напрацоўкамі па 
вывучэнні архіўных дакументаў, якія праліваюць святло на невядомыя раней старонкі 
жыцця беларускіх дзеячаў, лёс якіх быў звязаны з Пецярбургам. Нацыянальную бібліятэку 
Беларусі на канферэнцыі прадставіла загадчыца сектара аналітычнай інфармацыі па 

 
3 https://t.me/minkultrb/37441  
4 https://t.me/minkultrb/37523  
5 https://t.me/minkultrb/37589  
6 https://t.me/glebovka_by/2373  
7 https://t.me/minkultrb/37677  
8 https://t.me/minkultrb/37719  

https://t.me/minkultrb/37441
https://t.me/minkultrb/37523
https://t.me/minkultrb/37589
https://t.me/glebovka_by/2373
https://t.me/minkultrb/37677

культуры і мастацтве інфармацыйна-аналітычнага аддзела Ніна Ліцвінка. Яна выступіла з 
дакладам «Рамантык і містык Ян Баршчэўскі — паміж Беларуссю і Санкт-Пецярбургам»9. 

27 чэрвеня ў рамках XI Форума рэгіёнаў Беларусі і Расіі міністр культуры РБ Анатоль 
Маркевіч расказаў аб ролі культуры ва ўмацаванні духоўна-маральнага развіцця народаў 
Беларусі і Расіі. Скразной лініяй у выступе міністра прагучаў заклік да ўмацавання 
агульнага духоўнага шляху брацкіх народаў: «Если союз Беларуси и России представить в 
виде дерева, то духовность и культура образуют его корни. И чем крепче и здоровее будут 
эти корни, тем более долгая жизнь суждена дереву». Маркевіч падкрэсліў, што 
міністэрствы культуры Беларусі і Расіі вядуць прамы дыялог на штогадовых сумесных 
калегіях і паспяхова рэалізуюць дарожную мапу супрацоўніцтва. Гэта: 

- абменныя Дні культуры дзвюх краін і іх рэгіёнаў; 

- маштабныя культурныя мерапрыемствы, якія становяцца пляцоўкай для заключэння 
дагавораў паміж тэатрамі, музеямі, філармоніямі і творчымі калектывамі; 

- праграма падтрымкі рускіх тэатраў за мяжой, дзякуючы якой у 2023 годзе фінансавую 
дапамогу атрымалі Нацыянальны тэатр імя Горкага ў Мінску і рэгіянальныя тэатры 
Брэста і Гродна; 

- супрацоўніцтва ў сферы музычнага мастацтва і кінаіндустрыі; 

- агульнае мінулае знаходзіць сваё ўвасабленне ў сумесных праектах па ўшанаванні 
памяці герояў Вялікай Айчыннай вайны; 

- правядзенне беларуска-расійскага музейнага форуму. 

На думку міністра культуры РБ (і з ім цяжка не пагадзіцца), культурная інтэграцыя сёння 
выйшла на новы ўзровень. Прыкладам таму служаць сумесныя культурныя мерапрыемствы 
Саюзнай дзяржавы10. У рамках яго выступу ўсім удзельнікам пасяджэння быў паказаны 
відэаролік, дзе былі наглядна прадэманстраваны «варварскія дзеянні» палітыкаў суседніх 
дзяржаў па зносе помнікаў савецкім воінам. «Те, кто творит подобное варварство, 
должны знать: человеческую память никакими, даже столь изуверскими, способами 
заглушить невозможно. Мы — наследники победителей — сделаем всё для того, чтобы мир 
не забыл о роли советского народа в разгроме гитлеровской Германии!», — адзначыў 
Маркевіч11. Падагульняючы сваё выступленне, міністр культуры выказаў словы падтрымкі 
Расіі ў ідэі адраджэння конкурсу песні «Интервидение» як альтэрнатывы «Еўрабачанню»12.  

27 чэрвеня ў рамках правядзення секцыі нумар 9 «Культурна-гуманітарнае 
супрацоўніцтва і развіццё турызму як фактар умацавання ўзаемадзеяння рэгіёнаў 
Беларусі і Расіі» пагадненні аб супрацоўніцтве ў сферы культуры падпісалі: 

- Дзяржаўны музей гісторыі беларускай літаратуры і Дзяржаўны музей гісторыі 
расійскай літаратуры імя Даля; 

- Нацыянальны акадэмічны народны хор Рэспублікі Беларусь імя Цітовіча і Дзяржаўны 
акадэмічны Волжскі рускі народны хор імя Мілаславава; 

 
9 https://t.me/libraryofbel/3340  
10 https://t.me/minkultrb/38691  
11 https://t.me/minkultrb/38709  
12 https://t.me/minkultrb/38691  

- Нацыянальны мастацкі музей Рэспублікі Беларусь і Ульянаўскі абласны мастацкі 
музей; 

- Мемарыяльны комплекс «Брэсцкая крэпасць-герой» і Дзяржаўны музей гісторыі 
расійскай літаратуры імя Даля; 

- Вялікі тэатр Беларусі і Новасібірскі дзяржаўны акадэмічны тэатр оперы і балета; 

- Міністэрства спорту Калінінградскай вобласці і Упраўленне спорту і турызму 
Гродзенскага абласнога выканаўчага камітэта; 

- Магілёўскі абласны мастацкі музей імя Масленікава і Валагодская абласная карцінная 
галерэя13. 

 

КНР 

10 чэрвеня адбыўся візіт у Беларускую дзяржаўную акадэмію музыкі дэлегацыі 
Харбінскай кансерваторыі. У ходзе візіту прайшла сустрэча з рэктарам Акадэміі А. 
Куракінай, былі абмеркаваны асноўныя формы супрацоўніцтва ў навуковай, адукацыйнай і 
творчай сферах, а таксама быў падпісаны Дагавор аб двухбаковым супрацоўніцтве14. 

19 чэрвеня Беларускі дзяржаўны ўніверсітэт культуры і мастацтваў наведала 
дэлегацыя кіраўнікоў з універсітэта фінансаў і эканомікі Цзянсу (г. Наньчан, КНР). 
Паміж БДУКМ і ўніверсітэтам фінансаў і эканомікі Цзянсу раней ужо быў падпісаны 
дагавор аб супрацоўніцтве ў сферах адукацыі, навукі, культурна-асветніцкай дзейнасці і 
творчасці. На сустрэчы бакі выказалі гатоўнасць ва ўмацаванні супрацоўніцтва і пашырэнні 
культурных сфер15. 

 

Індыя 

18 чэрвеня ў рамках Міжнароднага кінафестывалю ў Мумбаі (MIFF) адбылася сустрэча 
генеральнага дырэктара кінастудыі «Беларусьфільм» Юрыя Аляксея з Прытхулам 
Кумарам (Аб’яднаны сакратар Міністэрства інфармацыі і радыёвяшчання Індыі і кіруючы 
дырэктар Нацыянальнай карпарацыі развіцця кінематографа Індыі). Бакі абмеркавалі 
пытанні сумеснай кінавытворчасці, узаемнага ўдзелу ў мерапрыемствах, якія праводзяцца 
ў Беларусі і Індыі (Прытхул Кумар быў запрошаны на «Лістапад», Юрый Аляксей — на 
Міжнародны кінафестываль у Гоа), дамовіліся прапрацаваць магчымасць заключэння 
пагаднення аб сумеснай кінавытворчасці, а таксама візітаў кіраўнікоў профільных 
міністэрстваў16. 

 

Кыргызстан 

28 чэрвеня адбылася сустрэча першага намесніка Міністра культуры Валерыя 
Грамады з Надзвычайным і Паўнамоцным Паслом Кыргызскай Рэспублікі ў 
Рэспубліцы Беларусь Эрбалам Султанбаевым. У ходзе сустрэчы абмеркаваны пытанні 

 
13 https://t.me/minkultrb/38759  
14 https://t.me/minkultrb/37592  
15 https://t.me/minkultrb/38211  
16 https://t.me/minkultrb/38153  

ўдзелу дэлегацыі Кыргызскай Рэспублікі ў мерапрыемствах Дня нацыянальных культур 
краін — удзельніц ШАС у рамках XXXIII Міжнароднага фестывалю мастацтваў «Славянскі 
базар у Віцебску»17. 

  

 
17 https://t.me/minkultrb/38821  

2. ЗНІШЧЭННЕ НАЦЫЯНАЛЬНАЙ ГІСТАРЫЯГРАФІІ 

 

2.1. Дзяржаўная манаполія на гісторыю Беларусі 

Цягам апошніх месяцаў назіраецца павышаная ўвага дзяржавы да нацыянальнай 
гістарыяграфіі. Беларускія ўлады няспынна перапісваюць гісторыю Беларусі згодна з 
найноўшымі ідэалагічнымі наратывамі і ва ўгоду беларуска-расійскай інтэграцыі.  

Дэпутат Брэсцкага абласнога Савета дэпутатаў, дырэктар дзяржаўнай установы 
«Мемарыяльны комплекс “Брэсцкая крэпасць-герой”» Аляксандр Каркатадзе 
патлумачыў, чаму дзяржава так завастрае сваю ўвагу на тэме Вялікай Айчыннай 
вайны: «Сейчас, в нынешних политических условиях, условиях сложной международной 
обстановки, мы как никогда понимаем, что надо черпать силы в нашем прошлом, в 
славном, в Победе в Великой Отечественной войне. Неслучайно наши недоброжелатели, 
оппоненты тему дискредитируют, извращают, фальсифицируют. Почему? Потому что 
это угроза их единоличному доминированию в мире»18. 

Супрацьпастаўляючы Беларусь заходняму свету, чыноўнікі і прапагандысты часам 
знаходзяць пагрозу нават у дзіцячых летніках. Так 11 чэрвеня беларускія ўлады выявілі 
на Лідчыне «стыхійны летнік» з «заходнім следам». Адпаведны сюжэт з’явіўся на 
тэлеканале «РТР-Беларусь». У ім расказваецца пра стыхійны дзіцячы летнік, выяўлены ў 
Лідскім раёне. Асобную ўвагу ў тэлесюжэце звярнулі на «заходні след»: у некалькіх пакоях 
знайшлі дзяржаўныя сімвалы еўрапейскіх краін і надпісы на замежных мовах. «Свае ідэі 
арганізатары навязаць не паспелі. Псеўдалагер закрылі праз дзень», — заявілі 
тэлевізійшчыкі19. 

Беларускія ўлады працягваюць вынішчаць любыя спробы распаўсюдзіць 
«няправільныя погляды» на нацыянальную гісторыю. 

3 чэрвеня судом горада Наваполацк сацсеткі крамы адзення і сувеніраў у нацыянальным 
стылі «Князь Вітаўт» былі прызнаныя «экстрэмісцкімі». Гаворка пра старонкі ва 
«Укантакце» «KNIAZ.ВY (Князь Вiтаўт) — крама тваёй краiны!» і «Крама “КНЯЗЬ 
ВIТАЎТ”.Вiцебск.Будзьма беларусамi!», а таксама Facebook-старонку «Князь»20. 

10 чэрвеня Мінюст ініцыяваў ліквідацыю РГА «Сход нашчадкаў шляхты і 
дваранства», якое існуе ўжо 15 гадоў. Як сказана на старонцы РГА ва «Вконтакте», «у сваёй 
паўсядзённай дзейнасці Сход займаецца вывучэннем пытанняў генеалогіі, геральдыкі, 
гісторыі шляхты і дваранства; вывучэннем радавой прыналежнасці да шляхты і 
дваранства, пошукам радавых гербаў, рэканструкцыяй грамат, якія пацвярджаюць 
шляхецтва і дваранства, а таксама правядзеннем навуковых і культурных 
мерапрыемстваў, выстаў, канферэнцый»21. 

14 чэрвеня стала вядома, што ў Магілёве знішчаць гістарычную электрастанцыю, а знос 
ізноў выдаюць за рэканструкцыю. Мясцовыя ўлады раней адмовілі помніку 
індустрыяльнай спадчыны ў ахоўным статусе. Цяпер на яго месцы ў гістарычным цэнтры 
пабудуюць нязграбны жылы дом, які падобны да хрушчоўкі. Нягледзячы на слова 

 
18 https://t.me/minkultrb/37783  
19 https://amp-euroradio-fm.cdn.ampproject.org/c/s/amp.euroradio.fm/stykhiyny-letnik-z-zakhodnim-sledam-
vyyavili-na-lidchyne  
20 https://t.me/viasna96/26313  
21 https://reform.news/sobranie-naslednikov-shljahty-i-dvorjanstva-likvidirujut-v-belarusi  

«рэканструкцыя» ў назве, актывісты адзначаюць, што ад гістарычнага будынка па факце не 
застанецца нічога, нават падмуркаў, як тое нядаўна адбылося з даваенным будынкам па 
вуліцы Няміга ў Мінску22. 

Часам чыноўнікі і прапагандысты самі не могуць разабрацца, якія гістарычныя 
аб’екты «правільныя», а якая не, праз гэта адбываюцца казусныя сітуацыі. 15 чэрвеня 
дэпутат Палаты прадстаўнікоў ад ЛДПБ Алег Гайдукевіч апублікаваў на ўласным канале 
фота самога сябе на фоне парку гісторыі «Сула», які размешчаны недалёка ад Дзяржынска. 
«Нават пад Мінскам цікава! Парк-музей Сула — рэкамендую, хто не быў!» — падзяліўся 
сваёй знаходкай палітык. Праз некалькі гадзін на гэты допіс зрэагаваў іншы дэпутат — 
Вадзім Гігін, прыхільнік ідэалогіі заходнерусізму. Ён не пагадзіўся з рэкамендацыяй 
Гайдукевіча. «Год таму гэтае “Вялікае княства” інспектавалі Алег Раманаў і Рыгор 
Азаронак. Справа была гучная. Потым з Сулай разбіралася Дзіяна Шыбкоўская, 
аўтарытэтны журналіст-расследавальнік “Мінскай праўды”. А гэтае выданне, як вядома, 
слоў на вецер не кідае. Сутнасць прэтэнзій: суцэльная шляхта і польскія каралі. У іх 
нават на 3 ліпеня планавалі гойцаць шляхцюкі з каравэлкамі. Што за год усё змянілася? 
Выправіліся? Пацвярджэнняў няма», — абураўся Гігін23. Прысаромлены Гайдукевіч 
назаўтра зрэагаваў на крытыку калегі, пачаўшы апраўдвацца, што проста пагуляў, пакарміў 
козачак і паеў, а з экскурсаводам не хадзіў і музейныя экспазіцыі не вывучаў24.  

17 чэрвеня стала вядома, што новы падручнік па гісторыі Беларусі ў кантэксце 
сусветнай гісторыі прэзентуюць у жніўні. Пра гэта ў эфіры АНТ распавёў міністр 
адукацыі Андрэй Іванец. Чыноўнік назваў гэты падручнік узорным. «Ужо ў жніўні месяцы 
мы прэзентуем, на нашу думку, фактычна ўзорны падручнік па гісторыі Беларусі ў 
кантэксце сусветнай гісторыі для 10-га класа. Які можна прачытаць літаральна за адзін 
дзень, не адрываючыся», — заявіў Іванец. Ён адзначыў, што падручнік «будзе прывіваць 
гонар за нашу гісторыю». Акрамя таго, па словах Іванца, і ў падручніках па іншых 
прадметах будзе прысутнічаць «патрыятычны кампанент». Кіраўнік Мінадукацыі раней 
анансаваў, што ў новым падручніку па гісторыі будуць адлюстраваныя пратэсты 2020 года, 
прычым на гэта будзе выдзелены раздзел25. 

Тым часам кіраўнік Акадэміі навук Уладзімір Гусакоў прыдумаў паняцце «беларускі 
свет» і патлумачыў, што гэта такое. Са слоў Гусакова, яно ўключае ў сябе «цэлую сістэму 
агульнанацыянальных каштоўнасцяў — ад старажытнай гісторыі і культуры да сучаснай 
светабудовы, уключаючы традыцыйны светапогляд беларусаў». «Сёння “беларускі свет” 
— не толькі традыцыі слаўнага мінулага, але і годная сучаснасць, упэўненыя пазіцыі ў 
галіне навукі, культуры, адукацыі, аховы здароўя, міжнароднага супрацоўніцтва, 
абараназдольнасці, што пераканаўча пацвярджаецца як паўсядзённым вопытам беларускіх 
грамадзян і нашых гасцей, так і статыстычнымі паказчыкамі і высокімі пазіцыямі ў 
міжнародных рэйтынгах», — лічыць Гусакоў. Зараз паняцце «беларускі свет» будуць 
усебакова і ўзмоцнена вывучаць і асэнсоўваць26. 

 

2.2. Уніфікацыя гістарычных навук Беларусі і Расіі 

 
22 https://nashaniva.com/344871/  
23 https://t.me/Gigin_Vadim/977  
24 https://nashaniva.com/345050  
25 https://nashaniva.com/345090/  
26 https://nashaniva.com/344765/  

22 чэрвеня ў Брэсце прайшоў «круглы стол», прысвечаны абмеркаванню комплексных 
міждзяржаўных праграм па захаванні агульнай гістарычнай памяці і патрыятычным 
выхаванні моладзі, ініцыятарам якога выступіў Дзяржаўны сакратар Саюзнай дзяржавы 
Мезенцаў. У дыялогу прынялі ўдзел кіраўнікі профільных міністэрстваў і ведамстваў, 
сілавых структур, заканадаўчай улады, навукова-паліталагічнай супольнасці, ветэранскіх, 
маладзёжных, патрыятычных арганізацый, дзеячы культуры. У дыскусіі ўдзельнічаў 
Генеральны консул Расіі ў Брэсце А. Мурашаў27. 

 

2.3. Беларускі нацыянальны Алімп 

19 чэрвеня адзначалася 100-годдзе з дня нараджэння славутага беларускага 
пісьменніка Васіля Быкава. Сёлетні юбілей народнага пісьменніка Беларусі, чыё імя 
ведаюць па ўсім свеце, на ягонай радзіме прайшоў амаль незаўважна: 

- Спектаклі паводле твораў Быкава ідуць толькі ў трох тэатрах краіны. Раней 
творы Быкава ставіліся ў тэатрах па ўсім Савецкім Саюзе. 

- Да 100-годдзя народнага пісьменніка ў 2024 годзе толькі адно дзяржаўнае 
выдавецтва — «Вышэйшая школа» — выдала «Аповесці, апавяданні» Васіля 
Быкава. У прадмове адзначаецца, што кніга прымеркаваная да 100-годдзя з дня 
нараджэння пісьменніка28. 

- У чэрвені Лукашэнка павіншаваў праўладны Саюз пісьменнікаў з 90-годдзем і згадаў 
беларускіх літаратараў, якія пісалі пра Вялікую Айчынную вайну. У святочным 
тэксце не было ні слова пра Васіля Быкава29. 

- 5 чэрвеня стала вядома, што Гродзенскі гарвыканкам адказаў гараджанам, якія 
збіралі подпісы пад петыцыяй за ўстаноўку помніка Васілю Быкаву ў Гродне. У 
сваёй петыцыі гарадзенцы збіралі подпісы пад просьбай усталяваць у Горадні помнік 
пісьменніку Васілю Быкаву, які жыў у горадзе з 1947 па 1949 і з 1955 па 1972 гады. 
Яны спасылаліся на тое, што ў «Гродне, дзе жыў і працаваў Васіль Быкаў яго імя не 
ўвекавечана належным чынам». Паводле дакумента, які падпісаны намесніцай 
старшыні Гродзенскага гарвыканкама Зояй Кулешай, усталяванне помнікаў 
гістарычным асобам не ўваходзіць у кампетэнцыі гарвыканкама30. «Уверена, 
облисполком в случае подобного обращения поддержит позицию города и не даст 
змагарам шанса поставить памятник ещё одному предателю», — выказалася з гэтай 
нагоды прарасійская актывістка Вольга Бондарава31. Таксама Бондарава 
прапанавала выкрасліць Быкава са школьнай праграмы, таму што «иноагент В. 
Быков последовательно и сознательно, полностью отдавая отчёт своим действиям, 
разжигал межнациональную вражду, настраивая белорусов против русских. 
Создание Союзного государства Белоруссии и России В. Быков назвал 
“аннексией”»32. 

- 19 чэрвеня стала вядома, што «Беларусьфільм» схаваў з публічнага доступу 
адрэстаўраваны ў 2020 годзе фільм «На чорных лядах» па апавяданні Васіля 

Быкава. «На чорных лядах» — фільм 1995 года рэжысёра Валерыя Панамарова, які 
распавядае пра Слуцкі збройны чын 1920 года, то бок пра паўстанне супраць савецкай 
улады на тэрыторыі Беларусі33. 

- Цікава, што Міністэрства культуры Рэспублікі Беларусь шэраг публікацый на сваёй 
тэлеграм-старонцы прысвяціла 225-годдзю з дня нараджэння рускага паэта 
Аляксандра Пушкіна («Ровно два с четвертью века назад взошло “солнце русской 
поэзии”»34) і ніводнай публікацыі з нагоды дня нараджэння народнага 
пісьменніка Беларусі Васіля Быкава. 

У чэрвені беларускія ўлады працягвалі змагацца супраць нацыянальнага героя 
Беларусі, кіраўніка антырасійскага паўстання 1863-64 гг. Кастуся Каліноўскага. 

7 чэрвеня сквер на вуліцы Каліноўскага ў Мінску атрымаў афіцыйную назву — 
Яблыневы35. Гэты ўчастак называлі «сквер на Каліноўскага», што не давала спакою 
прапагандыстам. Раней прапагандыст і гендырэктар Нацыянальнай бібліятэкі Беларусі 
Вадзім Гігін заявіў, што ў Беларусі пазбаўляюцца тапонімаў, звязаных з імем Кастуся 
Каліноўскага: «Упэўнены, справа дойдзе і да перайменавання вуліцы. Зваротаў грамадзян з 
такой прапановай усё больш», — сказаў тады Гігін36. 

20 чэрвеня камуністы нечакана выступілі супраць перайменавання вуліцы 
Каліноўскага ў Мінску. Зварот супраць перайменавання вуліцы Каліноўскага ў вуліцу 17 
Верасня апублікаваў тэлеграм-канал «Сабліна»37. Каардынацыйны савет 
левапатрыятычных сіл «Адзінства» разаслаў яго Аляксандру Лукашэнку, старшыні Палаты 
прадстаўнікоў Ігару Сергеенку, старшыні Савета Рэспублікі Наталлі Качанавай, старшыням 
Мінгарвыканкама Уладзіміру Кухараву і Мінгарсавета Арцёму Цурану. Нагадаем, што яшчэ 
ў канцы мая прарасійская арганізацыя «Рух Саюз», за якой стаяць Мікалай Сяргееў, Леў 
Крыштаповіч, Сяргей Лушч і Дзмітрый Семчанка, звярнулася да Палаты прадстаўнікоў і 
Мінгарсавета з прапановай перайменаваць сталічную вуліцу Каліноўскага ў вуліцу 17 
Верасня, аргументуючы гэта тым, што імя паўстанца ў якасці нацыянальнага сімвала 
прапануюць ворагі рэжыму Лукашэнкі. Яны распачалі збор подпісаў пад адпаведнай 
петыцыяй. Прапанову падтрымалі прапагандыст Рыгор Азаронак і прыхільнік 
заходнерусізму, дэпутат Вадзім Гігін. Нечакана супраць гэтай прапановы, агучанай у 
звароце прарасійскіх сіл, выступілі камуністы. У сваім звароце пад загалоўкам «Супраць 
перапісвання гісторыі» камуністы звярнулі ўвагу, што ў «Вялікай савецкай энцыклапедыі», 
«Беларускай савецкай энцыклапедыі», «Гісторыі Беларускай ССР» і ў даследаваннях 
выбітных гісторыкаў дзейнасць Каліноўскага ацэньвалася станоўча. А таму прысваенне 
вуліцам імя Каліноўскага, «змагара супраць прыгнёту сялянства з боку царызму і 
памешчыкаў», за савецкім часам выглядае цалкам абгрунтаваным. Прытым адбылося гэта 
яшчэ ў часы да «перабудовы»38. 

Беларуская дзяржава паслядоўна прасоўвае на нацыянальны Алімп расійскіх і 
савецкіх гістарычных дзеячаў і творцаў.  

5 чэрвеня выявілася, што ў Віцебску на вуліцы Замкавай паставілі помнік вядомаму 
расійскаму пісьменніку, лаўрэату Нобелеўскай прэміі Івану Буніну. Бунін у Віцебску 

37 https://t.me/sablina_nv/4825  

некалі бываў, але не сказаць, каб ягоная сувязь з горадам была хоць колькі працяглай і 
трывалай. Ён толькі ў 1889 годзе сюдой праязджаў39. 

17 чэрвеня Ліцэй БДУ атрымаў імя Фелікса Дзяржынскага. Пра тое, што Ліцэю БДУ 
могуць прысвоіць імя Жалезнага Фелікса, стала вядома ў сакавіку з рабочай сустрэчы 
дырэктаркі Ліцэя Таццяны Мамчыц з кіраўніцтвам БДУ. Тады яна перадала рэктару БДУ 
Андрэю Каралю «калектыўны зварот супрацоўнікаў Ліцэя з прапановай аб прысваенні 
навучальнай установе імя выдатнага ўраджэнца беларускай зямлі Фелікса Эдмундавіча 
Дзяржынскага»40. Беларускі дэпутат і дырэктар Нацыянальнай бібліятэкі Беларусі Вадзім 
Гігін на гэтую навіну адрэагаваў так: «Не секрет, что в Лицее БГУ на протяжении многих 
лет складывалась весьма противоречивая обстановка. Это мягко говоря. Я специально 
аккуратно подбираю слова. Особенно это касается гуманитарного профиля. Хотя я знаю 
немало достойных выпускников Лицея, в том числе ставших сотрудниками органов МВД. 
И все же уклон там был весьма определённый. Мы его сейчас называем просто и без 
обиняков: бчбэшный был уклон. Сейчас ситуация меняется на глазах, что не может не 
радовать. Имя Дзержинского станет символом таких положительных перемен»41. 

20 чэрвеня стала вядома, што беларусы стварылі петыцыі з просьбай перайменаваць 
вуліцу Калініна ў Гомелі і вуліцу Леніна ў Віцебску. Просьбу перайменаваць вуліцу 
Калініна ў Гомелі аўтары звароту матывавалі ў тым ліку тым, што Міхаіл Калінін не толькі 
падпісваў расстрэльныя спісы, але і дадаваў туды новыя прозвішчы. Аўтары віцебскага 
звароту лічаць, што «імя расійскага рэвалюцыянера Леніна не павінна займаць месца побач 
з імёнамі такіх вядомых беларусаў, як Каліноўскі, Багдановіч і Колас». Чыноўнікі даслалі 
афіцыйныя адказы на петыцыі. Намеснік старшыні Гомельскага гарвыканкама Аляксандр 
Германаў патлумачыў нежаданне пераймяноўваць вуліцы эканамічнымі меркаваннямі. 
Намеснік начальніка аддзела архітэктуры і горадабудаўніцтва Віцебскага гарвыканкама 
Дзяніс Краўцоў распавёў пра складанасці з заменай паказальнікаў: «(…) На падставе 
выкладзенага правядзенне працэдуры па перайменаванні вуліцы Леніна з’яўляецца 
немэтазгодным»42. 

26 чэрвеня стала вядома, што ў Гомелі і Чачэрску з’явіліся графіці з партрэтамі Барыса 
Царыкава, Галіны Дакутовіч і братоў Лізюковых — герояў Вялікай Айчыннай вайны. 
Усе графіці выкананы на рускай мове і змяшчаюць камуністычную сімволіку. У Гомельскай 
вобласці з 2020 года персанажы Другой сусветнай сталі асноўнымі сярод сюжэтаў 
насценнага жывапісу. Менавіта іх выявы замаўляюць чыноўнікі ў органах мясцовай 
выканаўчай улады43. 

29 чэрвеня ў Дзяржынску паставілі скульптурную кампазіцыю «Меч Неўскага, шчыт 
Дзяржынскага». Яе вырабіў фаніпальскі майстар Уладзімір Канонік. Лукашэнку гэтую 
працу падарылі падчас адкрыцця ім фізкультурна-аздараўленчага комплексу «Алімп» у 
Дзяржынску, а ён загадаў пакінуць падарунак у горадзе, сказаўшы, што, маўляў, «цяпер у 
Дзяржынску будуць ведаць, што я іх абараняю». Побач са скульптурай размясцілі дошку, 
на якой выбілі «несмяротную» цытату з Лукашэнкі44. 

3. ДЗЕЙНАСЦЬ РАСІЙСКІХ АРГАНІЗАЦЫЙ НА ТЭРЫТОРЫІ БЕЛАРУСІ 

Расійскія арганізацыі, якія дзейнічаюць на тэрыторыі Беларусі («Рускі Дом у Гомелі», 
«Рускі Дом у Мінску», «Рускі Дом у Брэсце», «Рускі Дом у Гродне»), няспынна займаюцца 
прапагандай у гістарычнай сферы, усхваляюць савецкія каштоўнасці, спрыяюць 
інтэграцыйным працэсам Беларусі і Расіі, паслядоўна ўкараняюць у Беларусі расійскую 
культуру і рускую мову праз мерапрыемствы, конкурсы, распаўсюджванне кніг. 

7 чэрвеня Расійскае таварыства «Веды» і Беларускае таварыства «Веды» падпісалі 
пагадненне аб супрацоўніцтве. Максім Дрэваль, кіраўнік расійскіх «Ведаў»: «Наши 
организации являются наследниками Всесоюзного общества по распространению 
политических и научных знаний. Поэтому вполне естественно, что и сегодня мы 
объединены общей просветительской миссией. Соглашение, которое мы сегодня 
подписали, очень ценно для нас. Я убеждён, оно откроет новые перспективы и 
возможности для взаимодействия. Теперь мы вместе будем работать над созданием 
международного просветительского сообщества на территории СНГ»45. 

- Прапаганда ў гістарычнай сферы, навязванне расійскай культуры 

На працягу ўсяго чэрвеня ў кіназале «Рускага Дома ў Брэсце» праходзілі паказы 
расійскіх мультфільмаў, кіно і пазнавальных праграм, каб вучні пачатковых класаў 
брэсцкіх школ даведваліся «что-то новое о России, об истории Великой Отечественной 
войны, об экологической безопасности, о жизни российских сверстников и о многом 
другом». 3 чэрвеня, напрыклад, «Рускі Дом» наведалі другакласнікі са школы N°19 г. Брэста. 
Акрамя прагляду сучасных мульцікаў пра Расію, яны пазнаёміліся з бібліятэкай «Рускага 
Дома», а таксама зазірнулі на выставу аб сучасным развіцці Крыма46. 

10 чэрвеня ў Цэнтральнай бібліятэцы імя Янкі Купалы (Мінск) пры падтрымцы «Рускага 
Дома ў Мінску» адбылося адкрыццё выставы Расійскага ваенна-гістарычнага 
таварыства «Юные защитники Родины». Кіраўнік прадстаўніцтва «Россупрацоўніцтва» 
ў Рэспубліцы Беларусь Юрый Макушын звярнуўся да выхаванцаў Мінскага сувораўскага 
ваеннага вучылішча, сярод іншага заклікаў іх «уметь распознавать дезинформацию, 
которая в последние годы транслируется западными СМИ»47. 

11 чэрвеня «Рускі Дом у Мінску» падпісаў пагадненне аб супрацоўніцтве з Беларускім 
дзяржаўным універсітэтам культуры і мастацтваў. За шматгадовае супрацоўніцтва 
«Рускага Дома ў Мінску» і БДУКМ было рэалізавана мноства культурна-гуманітарных і 
асветніцкіх праектаў, «направленных на развитие и укрепление дружественных связей 
наших братских стран». У рамках падпісання пагаднення ад «Рускага Дома ў Мінску» ў 
бязвыплатнае карыстанне БДУКМ было перададзена светлавое абсталяванне для 
аснашчэння навучальнага тэатра ўніверсітэта, якое будзе выкарыстана пры падрыхтоўцы 
тэатральных пастановак, прысвечаных юбілейным і памятным датам гісторыі Расіі і 
Беларусі, юбілейным датам савецкіх і расійскіх аўтараў. Таксама ў рамках урачыстага 
мерапрыемства ўдзельнікі тэатральнай майстэрні прадэманстравалі ўрывак пастаноўкі 
«Жаніцьба Бальзамінава» паводле п’есы Аляксандра Астроўскага48. 

11 чэрвеня ў сценах «Рускага Дома ў Гомелі» адбылася канцэртна-віншавальная 
праграма, прысвечаная Дню Расіі пры ўдзеле маскоўскіх баяністаў Юрыя Шышкіна і 
Аляксандра Саўчанкі49. 

14 чэрвеня ў Беларускай дзяржаўнай філармоніі адбыўся святочны канцэрт «На языке 
музыки». Міжнародны праект Міністэрства культуры Расійскай Федэрацыі і «Рускага Дома 
ў Мінску» прадоўжыў шэраг урачыстых мерапрыемстваў у Рэспубліцы Беларусь, 
прысвечаных Дню Расіі. «Музыкальная эклектика “На языке музыки” предоставила 
белорусскому зрителю ещё одну возможность получить яркое представление о 
многообразии российского исполнительского искусства»50. 

14 чэрвеня «Рускі Дом у Гомелі» запрасіў навучэнцаў сярэдняй школы №74 для 
святкавання Дня Расіі. Сярод мерапрыемстваў: кінапаказ фільма «Крым.Перерождение», 
адкрыццё выставы карцін і стварэнне дзецьмі малюнкаў на тэму святочнага дня51. 

21 чэрвеня ў «Рускім Доме ў Мінску» адбылося пасяджэнне дыскусійнага клуба «Правда 
и ложь о Великой Отечественной войне». Сумесны праект Беларускага рэспубліканскага 
саюза моладзі і Рэспубліканскай грамадскай арганізацыі «Белая Русь» Цэнтральнага раёна 
г. Мінска арыентаваны на «изучение исторического и культурного наследия Союзного 
государства, а также воспитание патриотических чувств у молодежи». У ходзе 
мерапрыемства для ўдзельнікаў дыскусіі быў арганізаваны прагляд відэасюжэтаў «10 
ударов Сталина», падрыхтаваных Міністэрствам унутраных спраў Расійскай Федэрацыі, 
пра найбольш маштабныя наступальныя аперацыі савецкай арміі ў 1944 годзе52. 

27 чэрвеня ў сценах «Рускага Дома ў Гродне» міністр культуры і архіўнай справы 
Рэспублікі Комі Гульнара Ідрысава сустрэлася са студэнтамі Купалаўскага 
ўніверсітэта, якія навучаюцца па спецыяльнасці «Лінгвістычнае забеспячэнне 
міжкультурных камунікацый», з мэтай развіцця міжрэгіянальнага культурнага дыялогу. 
Гродзенскія студэнты і выкладчыкі натхніліся праектам «Пушкинская карта», які быў 
створаны для папулярызацыі культурных мерапрыемстваў сярод расійскай моладзі. У ходзе 
дыялогу былі намечаны новыя планы і праекты па рабоце з моладдзю і яе культурнай 
асвеце53. 

29 чэрвеня стала вядома, што выпускны ў Мінску адзначылі па расійскім узоры. На 
Свіслачы прайшлі «Алые паруса» — прыгожа, але так шмат гадоў святкуюць заканчэнне 
вучобы ў Маскве ды Санкт-Пецябрургу. Ды і ўвогуле «Алые паруса» Аляксандра Грына — 
класіка савецкай літаратуры54. 

- Падтрымка і прасоўванне рускай мовы і літаратуры 

Шматлікія мерапрыемствы ў чэрвені былі прысвечаны святкаванню 225-годдзя з дня 
нараджэння рускага паэта Аляксандра Сяргеевіча Пушкіна: 

- 3 чэрвеня ў Нацыянальнай бібліятэцы Беларусі адбылося ўрачыстае ўзнагароджанне 
пераможцаў культурна-асветніцкай акцыі «Найди сокровище». Больш за 600 
школьнікаў Мінска і Мінскай вобласці запісалі відэаролікі, у якіх чыталі на памяць 

творы паэта. Для пераможцаў акцыі «Рускі Дом у Мінску» падрыхтаваў спецыяльныя 
прызы, а таксама арганізаваў паказ мультсерыяла «Пушкин и … Михайловское»55. 

- 5 чэрвеня «Рускі Дом у Мінску» прыняў гасцей з летняга лагера сярэдняй школы 
№226. Спецыяліст аддзела культуры Ала Кейге расказала дзецям, як 
знакамітыя мастакі ілюстравалі казкі Пушкіна. «Вдохновленные познавательной 
беседой юные художники вооружились восковыми мелками и нарисовали 
собственные иллюстрации по мотивам полюбившихся сказок»56. 

- 6 чэрвеня ў Цэнтральнай бібліятэцы імя Янкі Купалы пры падтрымцы «Рускага Дома 
ў Мінску» прайшоў «Пушкінскі дзень» з удзелам навучэнцаў малодшых класаў 
сярэдняй школы №7857. 

- 6 чэрвеня «Рускі Дом у Гомелі» ўрачыста адкрыў выставу, прысвечаную 225-годдзю 
з дня нараджэння Пушкіна. «Великий и могучий русский язык объединяет не только 
народы России, но и соотечественников, проживающих за рубежом, способствует 
единению и сплочению нации», — адзначыла Вольга Бараненка, кіраўніца «Рускага 
Дома ў Гомелі»58. 

- 6 чэрвеня, у Міжнародны дзень рускай мовы, прыхільнікі таленту рускага паэта 
Аляксандра Сяргеевіча Пушкіна сабраліся ў цэнтры Брэста, каб адзначыць 225-ю 
гадавіну з дня яго нараджэння. Юбілейныя пушкінскія чытанні адкрыў 
Генеральны консул Расіі ў Брэсце Алег Мурашаў. Ён зачытаў прывітанне міністра 
замежных спраў Расіі Сяргея Лаўрова з нагоды Дня рускай мовы і выказаў надзею, 
што гэта свята рускай славеснасці паслужыць развіццю гуманітарнага 
супрацоўніцтва Беларусі і Расіі і падтрыманню атмасферы дружбы і даверу паміж 
брацкімі народамі. У мерапрыемстве прынялі ўдзел брэсцкія актывісты «Рускага 
таварыства»59. 

- 7 чэрвеня ў «Рускім Доме ў Брэсце» тэатральная студыя 25 школы Брэста «Агні 
Мельпамены» сумесна з юнымі артыстамі «Жывой кнігі» прадставілі святочны 
канцэрт да дня нараджэння Пушкіна60.  

- 12 чэрвеня ў навукова-адукацыйным цэнтры русістыкі Магілёўскага дзяржаўнага 
ўніверсітэта імя А. А. Куляшова падвялі вынікі моладзевага праекту «Пушкінскія 
чытанні». «Мы гордимся нашими участниками, их стремлением к 
самосовершенствованию и глубоким интересом к русской литературе», — 
падкрэсліла кіраўніца цэнтра Алена Балтоўская61. 

- 25 чэрвеня стала вядома, што ва ўстановах Гродна з’явіўся кактэйль «Пушкин 
225». Пра гэта распавялі ў «Рускім Доме» падчас сустрэчы, прысвечанай Дню 
сяброўства і яднання славян. Гастранамічную навінку прысвяцілі юбілею рускага 
класіка62. 

13 чэрвеня ў Наваполацку падвялі вынікі бібліямарафона «Золотое перо России». На 
працягу паўгода пры падтрымцы «Рускага Дома ў Мінску» ў бібліятэках Полацкага раёна 
праходзілі мерапрыемствы, прысвечаныя папулярызацыі сямейнага чытання рускай 
літаратуры. Па выніках правядзення бібліямарафона лепшыя ўстановы Полацкай 
цэнтралізаванай раённай бібліятэчнай сістэмы атрымалі ў дар ад «Рускага дома ў Мінску» 
камплекты мастацкай літаратуры63. 

16 чэрвеня «Рускі Дом у Мінску» перадаў у фонд вучэбнай літаратуры Мінскага 
дзяржаўнага лінгвістычнага ўніверсітэта слоўнікі, падручнікі, метадычныя 
дапаможнікі, аўдыё- і відэаматэрыялы, кнігі, прысвечаныя гісторыі і культуры Расіі, 
якія будуць дапамагаць замежным студэнтам ВНУ ў вывучэнні рускай мовы. «Мы считаем, 
что поддержка белорусских учреждений образования и популяризация русского языка — 
одна из наших приоритетных задач», — адзначыла намеснік кіраўніка прадстаўніцтва 
«Россупрацоўніцтва» ў Рэспубліцы Беларусь Наталля Аўралёва64. 

27 чэрвеня кіраўнік прадстаўніцтва «Россупрацоўніцтва» ў Рэспубліцы Беларусь 
Юрый Макушын і дырэктарка Цэнтралізаванай сістэмы дзяржаўных публічных 
бібліятэк Магілёва Вольга Волкава падпісалі пагадненне аб супрацоўніцтве. У рамках 
дакумента плануецца стварэнне стэндаў з кнігамі расійскіх выдавецтваў, а таксама 
арганізацыя выстаў, прысвечаных дасягненням навукі і папулярызацыі рускай культуры, у 
бібліятэках горада65. 

27 чэрвеня «Рускі Дом у Брэсце» перадаў у фонд бібліятэкі Дамачаўскай сярэдняй 
школы 150 тамоў вучэбнай і мастацкай літаратуры66. 

4. ПАСЛЯДОЎНАЯ РУСІФІКАЦЫЯ 

За чэрвень 2024 года Telegram-канал Міністэрства культуры Рэспублікі Беларусь размясціў 
381 арыгінальную навіну. 

Калі звярнуць увагу на мову паведамленняў, аналіз Telegram-канала Міністэрства культуры 
за чэрвень 2024 года выявіў, што моўная палітыка канала засталася амаль нязменнай у 
параўнанні з папярэднімі месяцамі. 

Мова паведамленняў колькасць навін 

Руская 324 

Беларуская 47 

Абедзве 10 

 

6 чэрвеня ў Беларусі шырока святкаваўся Дзень рускай мовы. Дырэктар Нацыянальнай 
бібліятэкі Беларусі Вадзім Гігін выказаўся з гэтай нагоды так: «225 лет назад родился 
Александр Сергеевич Пушкин. Сегодня его день и День русского языка. Сейчас, в разгар 
фашиствующей русофобии, инициированной Западом, этот день приобретает особый 
смысл. Это праздник всех честных людей, кому дороги культура, цивилизация, 
человечность»67. 

11 чэрвеня стала вядома, што ў анексаваным Расіяй Крыме ўжо восьмы раз праходзіць 
міжнародны сімпозіум «Расійская мова ў полікультурным свеце», які сёлета 
прымеркаваны да 225-й гадавіны з дня нараджэння Аляксандра Пушкіна. Беларусь на гэтым 
сімпозіуме з 2016 года прадстаўляе загадчыца кафедры сусветных моў Віцебскага 
дзяржаўнага ўніверсітэта імя Пятра Машэрава Ірына Зайцава. Яна запомнілася тым, што ў 
2019 годзе ўсе імпрэзы да Міжнароднага дня матчынай мовы арганізавала па-расійску і пры 
падтрымцы фонду «Русский мир»68. 

Праўладныя прыхільнікі цеснай інтэграцыі з Расіяй даўно абураюцца 
выкарыстаннем беларускай мовы ў грамадскім транспарце і ў гарадской прасторы. 

1 чэрвеня прарасійская актывістка Вольга Бондарава звярнула ўвагу на тое, што 
адмысловыя шыльды на гістарычных будынках аформлены па-беларуску: «Кто в 
Минкульте такой больной на мову, что ни слова не даёт написать на государственном 
русском языке? Что за языковая дискриминация?»69. Ужо на наступны дзень яна абурылася 
тым, што «бланки для заполнения данных на получение/обмен паспорта мало того, что 
пропечатаны на белорусском языке, так их ещё и ТРЕБУЮТ заполнять на мове, нарушая 
права гражданина на свободный выбор языка общения и обращения в госструктуры. (…) 
Беларусь всё больше украинизируют»70. 

На пачатку чэрвеня беларускамоўныя надпісы ў сталічным грамадскім транспарце 
выклікалі абурэнне праўладнай мастачкі Святланы Жыгімонт. На гэты раз актывістку 
не задаволілі словы «вечка», «клямка» і «вазок». Як правіла, прарасійскіх актывістаў 
абураюць усе беларускія словы, якія адрозніваюцца ад рускіх. «Дайте тогда 

русскоязычным людям, которые именно с этой версией мовы не знакомы, альтернативу на 
русском языке. (…) Общественный транспорт для змагаров и англоязычных туристов», — 
выказалася мастачка71. А 21 чэрвеня яе ідэалагічная паплечніца Вольга Бондарава (якая ў 
чэрвені змагалася таксама са словам «кіроўца»72) паскардзілася ў МНС на гэтыя тры 
беларускія словы. На думку Бондаравай, беларускамоўныя інфармацыйныя таблічкі ў 
грамадскім транспарце ставяць пад пагрозу жыццё рускамоўных пасажыраў, якія з-за 
дрэннага валодання беларускай мовай могуць не разабрацца, што рабіць у экстраннай 
сітуацыі. Для таго каб пасажыры былі ў бяспецы, Бондарава прапанавала дадаць рускую 
мову на інфармацыйныя паказальнікі ў наземным транспарце горада Мінска і іншых 
гарадоў73. Цікава, што прапагандыст дзяржтэлеканала АНТ Ігар Тур нечакана рэзка адказаў 
на патугі Бондаравай у яе бітве з беларускімі словамі: «Если кому-то в Беларуси непонятен 
беларусский язык — надо подучить. Отрадно, что даже в университеты люди для этого 
идут на старости лет» (Бондарава ў 40 гадоў вырашыла атрымаць першую вышэйшую 
адукацыю, паступіўшы ў педагагічны ўніверсітэт на спецыяльнасць «беларуская мова і 
літаратура»). «А, и чтобы вы там особо не расслаблялись. “Шляхта” — красивое слово и 
нормальное явление. Трижды шляхта, рок-н-ролл!», — дадаў ён. На гэта Бондарава дала 
такі адказ: «Государственный (ли?) пропагандист Игорь Тур вновь противоречит главе 
государства Александру Лукашенко: настолько сильны в демонстраторе одежды нежные 
чувства к шляхте, угнетавшей беларусский народ, предававшей веру, язык, Родину ради 
личных выгод. Складывается впечатление, что Игорь Тур и сам не прочь продать родину 
ради личных выгод. Трижды шьлюхта, рок-н-ролл, Игорь»74. У гэтай сітуацыі цікава тое, 
што прыхільнікі Аляксандра Лукашэнкі з ліку прапагандыстаў і праўладных 
актывістаў пасля 2020 года звычайна выглядаюць маналітнай групай. Але, як 
аказалася, на справе гэта не зусім так: падобна, што з цягам часу паміж імі сталі 
выяўляцца сур’ёзныя разыходжанні ў поглядах, якія прыводзяць да канфліктаў. Так, 
напрыклад, намесніца старшыні Гродзенскай абласной арганізацыі грамадскага аб’яднання 
«Белая Русь» Святлана Вараніца 17 чэрвеня жорстка раскрытыкавала гродзенскую 
даносчыцу Вольгу Бондараву і яе паплечніц, якія ў сваіх каналах па-хамску абражалі 
беларускую мову75.  

5. ПРАЦЭСЫ ФАРМАВАННЯ НАЦЫЯНАЛЬНАЙ ІДЭНТЫЧНАСЦІ Ў РОЗНЫХ 
СФЕРАХ КУЛЬТУРЫ 

 

24 чэрвеня стала вядома праграма Дзён Саюзнай дзяржавы на «Славянскім базары ў 
Віцебску». Праграма Дзён Саюзнай дзяржавы — гэта тры дні, якія адлюстроўваюць 
стратэгічныя напрамкі інтэграцыі Беларусі і Расіі. Дырэктар міжнароднага фестывалю 
мастацтваў «Славянскі базар у Віцебску», генеральны дырэктар Цэнтра культуры «Віцебск» 
Глеб Лапіцкі: «Калі мы будзем гаварыць аб галоўным канцэрце, то дастаткова ўсяго 
толькі прачытаць яго назву — “Народнае брацтва даражэй за ўсякае багацце”. І ў наш 
час гэта самы галоўны слоган, які паказвае, што мы разам». У гэты ж дзень на так званай 
Пушкінскай плошчай пройдзе народны праект у новым фармаце — уводзіцца фармат 
спецыяльнага госця праекта. Сёлета спецыяльным госцем выступіць Ленінградская 
вобласць. Гэта прэзентацыя і прамысловага, і навуковага, і культурнага патэнцыялу і 
непасрэдна творчая праграма. На другі дзень будзе праведзена выстава Шаймарданава, 
розныя майстар-класы па пушкінскім вершаскладанні і пісьму. Трэці дзень будзе 
прысвечаны тэме Вялікай Перамогі ў ВАВ76. 

 

5.1.  Нацыянальная кінаіндустрыя 

10 чэрвеня стала вядома, што цалкам звольненае кіраўніцтва «Летапіса» — 
падраздзялення нацыянальнай кінастудыі, адказнага за вытворчасць 
дакументальнага кіно. Сваю пасаду дырэктаркі страціла Аксана Эйхарт. Як тлумачыць 
крыніца, да яе «былі пытанні» праз актыўнае адстойванне праектаў студыі падчас іх 
разгляду на мастацкай радзе. Таксама звольнілі дакументалістку Галіну Адамовіч, прызёрку 
шматлікіх кінафестываляў. Са студыяй Галіна супрацоўнічала з 1995 года. Прычынай сталі 
пытанні да новых прац рэжысёркі, а апошняй кропляй стала з’яўленне ў адной са стужак 
фанаграмы, прысвечанай Украіне. З пачатку 2024 года на студыі не працуе Уладзімір Мароз 
— кінарэжысёр, пісьменнік і паэт, які займаў пасаду вядучага рэдактара «Летапіса». Ён 
прыйшоў сюды працаваць у познія савецкія часы. А цяпер з ім не працягнулі кантракт. 
Таксама істотна змяніўся мастацкі савет студыі, які займаецца «прыёмкай» замоўленых 
фільмаў. Цяпер туды не запрашаюць кіназнаўцаў, а завуць супрацоўнікаў Мінкульта і 
кінапракатчыкаў — кіраўнікоў рэгіянальных дзяржаўных кінасетак. Такім чынам дзяржава 
плануе вызначаць кантэнт, які будзе запатрабаваны ў масавага гледача77. 

16 чэрвеня пачаў сваю працу беларускі павільён на Film Doc Bazaar у рамках 18 
Міжнароднага кінафестывалю а Мамбаі (Індыя). 18 чэрвеня да працы на Film Doc Bazaar 
далучыўся генеральны дырэктар кінастудыі «Беларусьфільм» Юрый Аляксей78. 

22 чэрвеня стала вядома, што кінастудыя «Беларусьфільм» запусціла новы моладзевы 
фільм пра дзяржаўныя сімвалы Беларусі пад працоўнай назвай «Культурны код». 
Кінастужка спалучае прыёмы ігравога і дакументальнага кіно. Па сюжэце, героі карціны — 
студэнты-дыпломнікі Акадэміі мастацтваў, мэтанакіраваная выдатніца і абаяльны троечнік-
шалапут, — атрымліваюць няпростае заданне: зняць фільм пра дзяржаўныя сімвалы краіны. 
Ім трэба ўзяць інтэрв’ю ў многіх людзей, пабываць у музеі Сучаснай беларускай 

 
76 https://www.belta.by/culture/view/stala-izvestna-programma-dnej-sojuznogo-gosudarstva-na-slavjanskom-bazare-
v-vitebske-643336-2024/  
77 https://euroradio.fm/zvolnenae-kiraunictva-letapisa-dakumentalnay-studyi-belarusfilma  
78 https://t.me/minkultrb/38082  

дзяржаўнасці, прыняць удзел у аўтапрабегу і нават зняць акцыю «Праспяваем гімн 
разам!»79. Рэжысёрам фільма стаў Кірыл Халецкі, які раней зняў камедыю «Кіношнікі». 
Прэм’еру абяцаюць сёлета ў верасні. 

Нагадаем, «Беларусьфільм» у апошнія гады заняўся вытворчасцю прапагандысцкіх 
фільмаў. Напрыклад, у 2023 годзе адбылася прэм’ера «Ліста чакання» — фільма пра 
лекараў, у якім расказваецца «пра лёсы лекараў нашай краіны, пра іх складаную прафесію, 
пра ўзаемаадносіны ў прафесіі і ў сям’і, час, у якім мы жывём». Летась на экраны таксама 
выйшаў «На іншым беразе» — пра Заходнюю Беларусь пад уладай Польшчы. У планах 
кінастудыі таксама зняць фільмы пра Аляксея Талая і «гераізм сілавікоў» у 2020-м годзе80. 

 

5.2. Беларуская літаратура 

1 чэрвеня стала вядома, што жыхару Кобрына далі 10 сутак арышту за «распаўсюджванне 
экстрэмізму» — кнігу Уладзіміра Арлова «Айчына: маляўнічая гісторыя. Ад Рагнеды 
да Касцюшкі», якая стаяла ў яго дома на паліцы ў шафе. У банку судовых рашэнняў 
змяшчаецца наступная інфармацыя: «(…) На выкананне рашэння суда Цэнтральнага раёна 
г. Мінска ад 18 кастрычніка 2022 года было знішчана як другое, так і першае яе выданне». 
Такім чынам, упершыню беларускія ўлады прызналіся, што знішчаюць выданні, якія 
назвалі экстрэмісцкімі81. 

3 чэрвеня стала вядома, што суд Жыткавіцкага раёна 24 траўня прызнаў 
«экстрэмісцкімі матэрыяламі» прадмову Язэпа Янушкевіча да збора твораў Вінцэнта 
Дуніна-Марцінкевіча. Двухтомны збор твораў Дуніна-Марцінкевіча ўжо быў прызнаны 
«экстрэмісцкімі матэрыяламі» ў лістападзе 2023 года тым жа судом Жыткавіцкага раёна. 
Але пазней рашэнне раённага суда адмяніў прэзідыум Гомельскага абласнога суда 11 
сакавіка 2024 года. Цяпер гэты самы двухтомнік беларускага класіка зноў з’явіўся ў 
адпаведным спісе на сайце Мінінфарма — аднак гэтым разам «экстрэмісцкай» прызнаная 
толькі прадмова да яго82. 

6 чэрвеня, у дзень нараджэння рускага паэта Аляксандра Пушкіна, Нацыянальная 
бібліятэка Беларусі запрасіла далучыцца ўсіх ахвочых да флэшмобу «Читая 
Пушкина»: «Читайте стихи Александра Сергеевича Пушкина, записывайте на видео и 
присылайте в чат-бот Национальной библиотеки Беларуси!»83. Сярод тых, хто адгукнуўся 
на прапанову бібліятэкі, быў і адыёзны прапагандыст Рыгор Азаронак з вершам Пушкіна 
«Клеветникам России»84. 

11 чэрвеня праўладны Саюз пісьменнікаў выступіў з прапановай выдаць збор твораў 
Лукашэнкі і прыняць яго ў свае шэрагі. Старшыня Саюза пісьменнікаў Беларусі (СПБ) 
Аляксандр Карлюкевіч падтрымаў гэту ідэю85. 

29 чэрвеня прапагандысцкая кніга «Беглые и смешные» трапіла ў спіс «сацыяльна 
значных выданняў» у Беларусі. Аўтар — Андрэй Мукавозчык, яго кнігу выдаюць за 
дзяржаўныя сродкі. У спісе «сацыяльна значных» — яшчэ адна кніга Мукавозчыка, 

«Блокнот агитатора». Не пакрыўдзілі чыноўнікі і іншых прапагандыстаў: у спісе асабліва 
важных кніг ёсць працы супрацоўніц «СБ», Людмілы Гладкай і Ірыны Аўсяпьян. І, вядома 
ж, мемуары Мікалая Чаргінца86. 

 

5.3. Нацыянальны тэатр 

1 чэрвеня Вялікі тэатр оперы і балета адкрыў цыкл сямейных спектакляў «Сказки 
Пушкина» адаптаванай версіяй оперы Рымскага-Корсакава — музычным спектаклем 
«Сказка о царе Салтане». У рэпертуары тэатра паводле твораў рускага паэта ўжо ёсць 
оперы «Евгений Онегин», «Моцарт и Сальери», «Пиковая дама», балет «Бахчисарайский 
фонтан»87. 

7 чэрвеня стала вядома, што ў Магілёўскім абласным тэатры драмы і камедыі імя 
Вінцэнта Дуніна-Марцінкевіча, які размяшчаецца ў Бабруйску, не засталося 
беларускіх твораў, амаль усе спектаклі пастаўлены па творах рускіх аўтараў, часта — 
малавядомых. Самым маленькім, напрыклад, прапануюць прэм’еру музычнай казкі 
«Степан-солдат, на выдумку богат», створанай паводле рускага фальклору. Больш 
старэйшым — пастаноўку «Нюрнберг. Скамья подсудимых» (разважанні расійскага 
драматурга Аляксандра Ігнашова пра Нюрнбергскі працэс і тое, хто будзе кіраваць 
пасляваенным светам, рускія ці амерыканцы)88. Цікава, што 26 чэрвеня беларускі міністр 
культуры Анатоль Маркевіч правёў сустрэчу з калектывам бабруйскага тэатра, на якой 
адзначыў: «Добрые посылы, которые вы доносите со сцены, находят отклик в умах и душах 
людей. Приятно, что есть возможность побыть в коллективе легендарного учреждения 
культуры с богатейшей историей и традициями, с труппой, которая прославляет свой 
регион и нашу страну. Словом можно очень многое сказать и донести до зрителя, и это 
умело получается у артистов. Сегодня в репертуаре бобруйского театра около 50 
спектаклей, очень интересных, разножанровых»89.  

10 чэрвеня ў Вялікім тэатры Беларусі Варонежскі тэатр оперы і балета прапанаваў 
балет «Руслан и Людмила»90. 

11 чэрвеня генеральны дырэктар Вялікага тэатра Беларусі Кацярына Дулава і 
мастацкі кіраўнік Варонежскага тэатра оперы і балета Аляксандр Ліцягін падпісалі 
мемарандум, які змацоўвае дамоўленасці аб узаемавыгадным супрацоўніцтве і будзе 
садзейнічаць эфектыўнаму развіццю і ўмацаванню сяброўскіх сувязей паміж тэатрамі. 
Стала вядома, што артысты Вялікага тэатра Беларусі выступяць у Варонежы ў кастрычніку 
2024 года падчас балетнага тура па найбуйнейшых гарадах Расіі, а вясной 2025 года 
варонежскія гледачы ўбачаць беларускую пастаноўку оперы «Багема»91. Ужо 15 чэрвеня 
Кацярына Дулава з гонарам адзначыла, што міжкультурныя сувязі беларускіх тэатраў 
з расійскімі ўмацоўваюцца ўсё больш. Яна таксама паабяцала, што будуць прыкладзены 
ўсе сілы, веды і вопыт для захавання агульных гістарычных каштоўнасцей, развіцця творчай 
актыўнасці і культурнага супрацоўніцтва92. 

5.4. Музычная культура 

3 і 4 чэрвеня ў рамках міжнароднага супрацоўніцтва Рэспублікі Беларусь з Расійскай 
Федэрацыяй у Мазырскім дзяржаўным музычным каледжы адбылася творчая 
сустрэча з Юрыем Шышкіным (заслужаным артыстам Расійскай Федэрацыі, прэзідэнтам 
Міжнароднага музычнага цэнтра «Гармония») і Аляксандрам Саўчанкам (заслужаным 
работнікам культуры Расійскай Федэрацыі, заслужаным дзеячам Усерасійскага музычнага 
таварыства)93. 

7 і 8 чэрвеня ў рамках фестывалю, прысвечанага 225-годдзю з дня нараджэння А. С. 
Пушкіна, Студэнцкі хор Беларускай дзяржаўнай акадэміі музыкі прадставіў праграму 
«Хоровой венок» у г. Тула і г. Калуга94. 

9 чэрвеня ў Палацы Рэспублікі ў Мінску прайшоў вялікі канцэрт, прымеркаваны да 
святкавання Дня Расіі. На сцэне Вялікай залы выступілі вядомыя выканаўцы і музычныя 
калектывы з Расіі і Беларусі. Вялікая колькасць гасцей на канцэрце, на думку 
Надзвычайнага і Паўнамоцнага Пасла Расіі ў Беларусі Барыса Грызлова, яшчэ адно 
пацвярджэнне брацкіх адносін дзвюх краін: «Для россиян это важный праздник, когда 
вспоминаем свою историю. С Беларусью мы строим Союзное государство — лучшее 
объединение в XXI веке»95. 

11 чэрвеня ў рамках правядзення Дзён культуры Варонежскай вобласці ў Рэспубліцы 
Беларусь у Вялікай канцэртнай зале Беларускай дзяржаўнай філармоніі адбыўся выступ 
Ансамбля народнай песні і танца «Воронежские девчата» і Варонежскага акадэмічнага 
сімфанічнага аркестра з праграмай «Воспета песней славной...». «Два прославленных 
творческих коллектива Воронежской филармонии объединились, чтобы познакомить 
слушателей с самобытной культурой России, музыкальными шедеврами и композиторами 
Воронежского края»96. 

12 чэрвеня Беларуская дзяржаўная філармонія і Варонежская філармонія падпісалі 
пагадненне аб супрацоўніцтве падчас Дзён культуры Варонежскай вобласці ў Беларусі97. 

21 чэрвеня ў межах Дзён культуры Краснаярска ў Мінску Беларускую дзяржаўную 
філармонію з канцэртам наведаў Краснаярскі камерны аркестр пад кіраўніцтвам 
Міхаіла Бянюмава98. 

21 чэрвеня Міністэрства ўнутраных спраў Беларусі сумесна са спецназам «Алмаз» 
арганізавала ў Мінску канцэрт для сем’яў удзельнікаў так званай СВА. Мерапрыемства 
было прымеркавана да прыезду дэлегацыі з Ленінградскай вобласці ў складзе 20 сем’яў 
вайскоўцаў. Адкрыў канцэрт намеснік міністра ўнутраных спраў, камандуючы ўнутранымі 
войскамі Рэспублікі Беларусь генерал-маёр Мікалай Карпенкаў: «Белорусы и россияне — 
вместе сила: главные слова сегодняшнего праздничного концерта в том, что мы едины»99. 

26 чэрвеня ў Канцэртнай зале Гродзенскай абласной філармоніі адбыўся канцэрт 
Дзяржаўнага ансамбля песні і танца Рэспублікі Комі ім. Віктара Марозава «Асъя 
кыа»100. У першым аддзяленні калектыў прадставіў святочную праграму, прысвечаную 80-
годдзю вызвалення Беларусі ад нямецка-фашысцкіх захопнікаў, якую склалі вакальна-
харэаграфічныя пастаноўкі патрыятычнай тэматыкі. У другім аддзяленні ансамбль 
пазнаёміў беларускую публіку «с многообразием музыкальной и танцевальной культуры 
северного региона России»101. 

 

5.5. Нацыянальны музей і традыцыйная культура 

7 чэрвеня супрацоўнікі Нацыянальнага мастацкага музея Рэспублікі Беларусь правялі 
вэбінар з кіраўнікамі Расійскага цэнтра музейнай педагогікі і творчых ініцыятыў 
Рускага музея. У рамках анлайн-сустрэчы калегі прэзентавалі структуру і напрамкі 
дзейнасці цэнтра. Пасля чаго абмеркавалі метадычныя, кадравыя і юрыдычныя пытанні, а 
таксама перспектывы стварэння такога цэнтра ў Мастацкім музеі102. 

11 чэрвеня адбылося адкрыццё выставы «Саюзная крэпасць» у мемарыяльным 
комплексе «Брэсцкая крэпасць-герой». У цырымоніі адкрыцця выставы прынялі ўдзел: 
дырэктар мемарыяльнага комплексу «Брэсцкая крэпасць-герой» Аляксандр Каркатадзе і 
Генеральны консул Расійскай Федэрацыі ў Брэсце Алег Мурашаў. Экспанаванне выставы ў 
Брэсцкай крэпасці стала працягам плённага супрацоўніцтва брэсцкага і смаленскага 
музеяў-крэпасцей, фундамент якога быў закладзены ў 2022 годзе, калі паміж музеямі было 
заключана Пагадненне аб супрацоўніцтве. Праект «Саюзная крэпасць» прысвечаны 
расійска-беларускай спадчыне абарончай архітэктуры103. 

11 чэрвеня ў рамках Дзён культуры Варонежскай вобласці ў Рэспубліцы Беларусь адбылося 
падпісанне пагаднення аб супрацоўніцтве паміж музеем «Замкавы комплекс “Мір”» і 
Гісторыка-культурным цэнтрам «Палацавы комплекс Альдэнбургскіх»104. 

13 чэрвеня ў Нацыянальнай бібліятэцы Беларусі адбылося ўрачыстае адкрыццё выставы 
«Великолепие Пакистана: художественное наследие», прымеркаванай да Дня 
Незалежнасці Ісламскай Рэспублікі Пакістан. У адкрыцці выставы прынялі ўдзел 
генеральны дырэктар Нацыянальнай бібліятэкі Беларусі Вадзім Гігін, Надзвычайны і 
Паўнамоцны Пасол Ісламскай Рэспублікі Пакістан у Рэспубліцы Беларусь Саджад Хайдэр 
Хан, Першы намеснік Міністра замежных спраў Рэспублікі Беларусь Сяргей Лукашэвіч, 
мастак, аўтар работ, прадстаўленых у экспазіцыі, Амір Камаль105. 

21 чэрвеня Беларускі дзяржаўны музей архітэктуры і побыту сумесна з калегамі з Расійскага 
дзяржаўнага музея «Смаленская крэпасць» у рамках пагаднення аб супрацоўніцтве, 
падпісанага ў 2023 годзе, правялі сумесны пленэр «Пад мірным небам», прысвечаны 80-
годдзю вызвалення Беларусі. Пленэр прайшоў з удзелам Мінскага дзяржаўнага мастацкага 
вучылішча ім. А. К. Глебава, Смаленскага дзяржаўнага ўніверсітэта і членаў Смаленскага 
аддзялення Саюза мастакоў Расіі. Больш за 50 мастакоў з абедзвюх краін сустрэліся на 

 
100 https://t.me/russkiydomvgrodno/1103  
101 https://t.me/minkultrb/38793  
102 https://t.me/minkultrb/37157  
103 https://t.me/minkultrb/37748  
104 https://t.me/minkultrb/37680  
105 https://t.me/minkultrb/37835  

тэрыторыі музея, каб напісаць краявіды. Завяршыўся беларуска-расійскі пленэр 
выкананнем песеннай кампазіцыі «Кацюша»106. 

25 чэрвеня ў Магілёўскім абласным музеі імя П. В. Масленікава адкрылася выстава 
культурнай спадчыны кітайскага горада Цяньцзінь «Усходняя элегантнасць» — 
частка праграмы правядзення Тыдня горада Цяньцзінь у Магілёўскай вобласці107.  

 
106 https://t.me/etnaby/2785  
107 https://t.me/minkultrb/38571  

ЗАКЛЮЧЭННЕ 

У чэрвені 2024 года расійскі ўплыў на беларускую ідэнтычнасць не страціў інтэнсіўнасці. 
Расійскія арганізацыі і прарасійскія актывісты спрыяюць інтэграцыйным працэсам Беларусі 
і Расіі, займаюцца прапагандай у гістарычнай сферы, імкнуцца да стварэння агульнай 
інфармацыйнай і моўнай прасторы, паслядоўна ўкараняюць у Беларусі расійскую культуру 
і рускую мову праз мерапрыемствы, конкурсы, распаўсюджванне кніг і г. д.  

Для афіцыйных уладаў Беларусі галоўным партнёрам у культурнай сферы па-ранейшаму 
застаецца Расія. У чэрвені ў Беларусі прайшлі Дні Бранскай і Варонежскай абласцей 
Расійскай Федэрацыі, а таксама Дзень Расіі, Дзень рускай мовы і шэраг іншых 
мерапрыемстваў (сярод якіх, напрыклад: Міністэрства ўнутраных спраў Беларусі сумесна 
са спецназам «Алмаз» арганізавала ў Мінску канцэрт для сем’яў удзельнікаў так званай 
СВА). Міністр культуры Беларусі лічыць (і з ім цяжка не пагадзіцца), што культурная 
інтэграцыя сёння выйшла на новы ўзровень. Міністэрствы культуры дзвюх краін паспяхова 
рэалізуюць дарожную мапу супрацоўніцтва праз абменныя Дні культур, маштабныя 
культурныя мерапрыемствы, якія становяцца пляцоўкай для заключэння дагавораў паміж 
тэатрамі, музеямі, філармоніямі і творчымі калектывамі, праграму падтрымкі рускіх 
тэатраў, супрацоўніцтва ў сферы музычнага мастацтва і кінаіндустрыі, сумесныя праекты 
па ўшанаванні памяці герояў Вялікай Айчыннай вайны і г. д. 

Таксама можна гаварыць пра намаганні беларускіх уладаў наладзіць стасункі (у тым ліку 
культурніцкія) з іншымі ўсходнімі краінамі. Што тычыцца супрацоўніцтва з краінамі 
Заходняй Еўропы, то цягам месяца такіх выпадкаў ізноў не было зафіксавана. 

Асноўнымі тэндэнцыямі, з якімі ў чэрвені выступалі ўлады і (пра)расійскія сілы ў Беларусі, 
сталі наступныя: 

- змаганне з беларускімі нацыянальнымі героямі (Кастусь Каліноўскі), якія не 
адпавядаюць інтарэсам Расіі. Вычышчаючы беларускі Алімп ад непажаданых дзяржаве 
герояў, улады намагаюцца засяліць яго новымі. У чэрвені яны праслаўлялі рускіх паэтаў 
Пушкіна і Буніна (яму паставілі помнік у Віцебску), Фелікса Дзяржынскага (Ліцэй БДУ 
атрымаў яго імя), герояў Вялікай Айчыннай вайны. У гэтым месяцы адзначалася 100 год з 
дня нараджэння славутага беларускага пісьменніка Васіля Быкава. Сёлетні юбілей 
народнага пісьменніка Беларусі, чыё імя ведаюць па ўсім свеце, на ягонай радзіме прайшоў 
амаль незаўважна. У той самы час 225-годдзе з дня нараджэння рускага паэта Пушкіна ў 
Беларусі святкавалася з размахам; 

- узмацненне ўвагі дзяржавы да гістарычнай навукі. Беларускія ўлады няспынна 
вынішчаюць «няправільную» гісторыю Беларусі і перапісваюць яе згодна з найноўшымі 
ідэалагічнымі наратывамі і ва ўгоду беларуска-расійскай інтэграцыі, бяруць пад татальны 
кантроль любы распаўсюд гістарычных ведаў. Стала вядома, што новы падручнік па 
гісторыі Беларусі ў кантэксце сусветнай гісторыі прэзентуюць ужо ў жніўні; 

- уніфікацыя гістарычных навук Беларусі і Расіі; 

- сакралізацыя савецкага мінулага. У ідэалагічнай сферы па-ранейшаму вялікая ўвага 
надаецца тэме Вялікай айчыннай вайны. Цягам месяца былі зафіксаваны шматлікія 
мерапрыемствы, прысвечаныя гэтай старонцы гісторыі; 

- дэбеларусізацыя моўнай прасторы. Прарасійскія актывісты працягваюць настойваць на 
павелічэнні ўжывання рускай мовы ў грамадскіх месцах. У той самы час праўладныя 
прыхільнікі цеснай інтэграцыі з Расіяй абураюцца выкарыстаннем беларускай мовы ў 



гарадской прасторы, асабліва тых беларускіх слоў, якія адрозніваюцца ад рускіх. У гэтым 
бачыцца, па-першае, іх жаданне звузіць сферу ўжывання беларускай мовы, па-другое, 
максімальна наблізіць беларускую мову да рускай. Варта дадаць, што час ад часу некаторыя 
дзяржаўныя дзеячы выступаюць у абарону беларускай мовы. У гэтай сітуацыі цікава тое, 
што прыхільнікі Аляксандра Лукашэнкі з ліку прапагандыстаў і праўладных актывістаў 
пасля 2020 года звычайна выглядаюць маналітнай групай. Але, як аказалася, на справе гэта 
не зусім так: падобна, што з цягам часу паміж імі сталі выяўляцца сур’ёзныя разыходжанні 
ў поглядах, якія прыводзяць да канфліктаў; 

- татальная экспансія расійскай культуры. Нацыянальны музей усё больш прывязваецца 
да расійскага, павялічваецца прысутнасць расійскіх і прарасійскіх выстаў. Тое самае 
адбываецца ў тэатральнай і музычнай сферах. Гэта пацвердзіла і генеральны дырэктар 
Вялікага тэатра Беларусі Кацярына Дулава, якая з гонарам адзначыла, што міжкультурныя 
сувязі беларускіх тэатраў з расійскімі ўмацоўваюцца ўсё больш. Як вынік, у Магілёўскім 
абласным тэатры драмы і камедыі імя Вінцэнта Дуніна-Марцінкевіча, які размяшчаецца ў 
Бабруйску, не засталося беларускіх твораў, амаль усе спектаклі пастаўлены па творах рускіх 
аўтараў; 

- беларуская літаратура працягвае існаваць ва ўмовах рэпрэсій і забарон. У чэрвені суд 
Жыткавіцкага раёна прызнаў «экстрэмісцкімі матэрыяламі» прадмову Язэпа Янушкевіча да 
збора твораў Вінцэнта Дуніна-Марцінкевіча. Упершыню беларускія ўлады прызналіся, што 
знішчаюць выданні, якія назвалі экстрэмісцкімі. 

 

Гэтыя тэндэнцыі могуць мець для Беларусі сур’ёзныя наступствы, паколькі яны накіраваны 
на страту яе самабытнасці і незалежнасці, на стварэнне ўмоў для далейшай інтэграцыі з 
Расіяй. А пры адначаснай экспансіі расійскай культуры — і на знікненне ў ёй. Беларусь 
паступова страчвае сваю нацыянальную індывідуальнасць. 


